
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
2023 ԹՎԱԿԱՆԻ ԴԵԿՏԵՄԲԵՐԻ 21-Ի N 2297-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը)
Նախագծի նպատակն է աջակցել ռազմական գործողությունների արդյունքում անհայտ բացակայող կամ մահացած ճանաչված զինծառայողների ծնողներին մինչև երեք տարեկան երեխայի խնամքի արդյունավետ կազմակերպման հարցում։ 
2. Առաջարկվող կարգավորման բնույթը
ՀՀ կառավարության 2023 թվականի դեկտեմբերի 21-ի N 2297-Լ որոշմամբ նախատեսված է աջակցություն տրամադրել վերարտադրողականության օժանդակ տեխնոլոգիաների կիրառմամբ բժշկական օգնություն ստացած՝ անհայտ բացակայող կամ մահացած ճանաչված զինծառայողի ծնողին մինչև երեք տարեկան երեխայի խնամքն իրականացնող անձի՝ դայակի կամ վճարովի հիմունքներով գործող նախադպրոցական հաստատության միջոցով կազմակերպելու հարցում։
Նախագիծը մշակվել է սոցիալական արդարության սկզբունքից ելնելով՝ նպատակ ունենալով մինչև երեք տարեկան երեխայի խնամքի կազմակերպման համար աջակցություն տրամադրել ռազմական գործողությունների արդյունքում անհայտ բացակայող կամ մահացած ճանաչված զինծառայողների ծնողներին՝ անկախ  Հայաստանի Հանրապետության կառավարության 2022 թվականի հունվարի 13-ի N 64-Լ որոշմամբ նախատեսված աջակցություն ստացած լինելու հանգամանքից։ Առաջարկվող աջակցությունն իր բնույթով սոցիալական աջակցություն է, որն իր դրական  ազդեցությունը կարող է ունենալ և՛ զբաղվածության, և՛ ժողովրդագրության ոլորտների վրա։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ աշխատանքի և սոցիալական հարցերի նախարարության կողմից:
4. Ակնկալվող արդյունքը
Նախագծի ընդունմամբ ակնկալվում է միջոցառման շրջանակներում աջակցության տրամադրման միջոցով նպաստել անհայտ բացակայող կամ մահացած ճանաչված զինծառայողների ծնողների՝ մինչև երեք տարեկան երեխայի խնամքի արդյունավետ կազմակերպմանը։
5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի ընդունման կապակցությամբ նախատեսվում է ՀՀ 2024 թ․ պետական բյուջեի ծախսերի ավելացում։ 
Մասնավորապես՝ շահառուների շրջանակի ընդլայնման արդյունքում առաջարկվում է միջոցառման մեջ ընդգրկվող շահառուների թիվն ավելացնել 50-ով, որի համար ՀՀ 2024 թ. պետական բյուջեից կպահանջվի 52000000 դրամ գումար (50 x 104000 x 10 = 52 000 000)։
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. ծրագիր, ոլորտային և/կամ այլ ռազմավարություններ
Նախագիծը ռազմավարական փաստաթղթերի հետ կապ չունի։ 

